   Бүген Иске Шәйморза авыл җирлегендә халык җыены үткәрелэ. Бу җыенга без, 2017 елда башкарылган эшләрнең нәтиҗәсен бәяләргә, алда торган проблемаларны, максатларны ачыкларга диеп җыелдык.
Бугенге жыелышта катнашалар:

Чүпрәле муниципаль районы Башкарма комитеты житәкчесе вазыфаларын башкаручы Гафаров Марат Ринатович
Чүпрәле муниципаль районының оешма җитәкчеләре  

ЖЫЕЛЫШНЫҢ КӨН ТӘРТИБЕ:
1. Иске Шәйморза авыл җирлегенең 2017 елның отчеты.

2. Участковый уполномоченный полицииның отчеты – младший лейтинант полиции Гадиев Динар Фиргатович.

3. Эталон агро хужалыгы житәкчесе Никитин Сергей Николаевич чыгышы

4. Төрлеләр.
Хөрмәтле Марат Ринатович! Кадерле кунаклар!
 Хөрмәтле  авылдашлар!

          Иске Шәйморза авыл авыл җирлеге Советы 2005 елда  кабул ителгән Устав буенча эшли. Әлеге Устав нигезендә без урындагы мәсьәләләрне, традицияләрне исәпкә алып, үзебезнең биләмәдәге барлык оешмаларны, учреждениеләрне, фермер хуҗалыкларын, сәүдә нокталарын, барлап, бюджетыбызны формалаштырып, шушы территориянең үсешен, алга китешен хәл итү өстендә эшлибез. Шулай ук җирле үзидарә органнарының бурычы территориянең социаль-икътисадый үсешен тәэмин итүдән, халыкның яшәеше-көнкүреше өчен уңайлы шартлар тудырудан һәм тормыш шартларын даими камилләштерүдән гыйбарәт.
     Яңа елга аяк басканда без искесенә йомгак ясарга, нәтиҗә чыгарырга һәм  алга таба планнар кабул итәргә  тиешбез.

       Үткән 2017 нче ел безгә шактый гына  олы вакыйгалары белән истә калды.

        - Татарстанда Экология   һәм җәмгыять киңлекләр  елы дип игълан ителгән иде.

       -Чүпрәле районында авыл халкының хезмәт активлыгы елы,  яшьләр һәм яшьләр инициативасы елы дип игълан ителгән иде.      
      - Бөек Җиңүнең 72 еллыгы, елдагыча тантаналы рәвештә, зурлап үткәрелде. 

       Халык мәнфәгатъләрен алга сөрү өчен, беренче чиратта әлеге халык турында дөрес мәгълүматка ия булу кирәк.

        Иске Шәйморза авыл авыл җирлеге территориясенә өч авыл: Иске Шәйморза, Чуваш Шәйморзасы һәм Кече Шәйморза авыллары керә. 

Численность жителей по населенным пунктам 

	№

п/п
	Населенные пункты
	Всего жителей по прописке
	в т.ч. прописаны но не поживают
	Кроме того проживают без прописки
	Итого постоянное население 

	1.
	Старое Шаймурзино
	971
	78
	21
	914

	2.
	Чувашское Шаймурзино
	268
	30
	2
	240

	3.
	Малое Шаймурзино
	27
	3
	2
	26

	              Итого по СП
	1266
	111
	25
	1180


Количество дворов по населенным пунктам 

	№

п/п
	Населенные пункты
	Всего дворов
	в т.ч. пустующих дворов
	Итого действующих дворов
	Число дворов, прошедших БТИ 
	Число хозяйств, прошедших гос. регистрацию

	1.
	Старое Шаймурзино
	403
	64
	339
	358
	320

	2.
	Чувашское Шаймурзино
	128
	27
	101
	88
	75

	3.
	Малое Шаймурзино
	28
	12
	16
	15
	12

	          Итого по СП
	559
	103
	456
	461
	407


Иске Шәйморза авыл җирлегендә 456 йортта барысы 1180 кеше яши, шуларның 561 е хезмәткә яраклы, 466 сы пенсионерлар, 34 мәктәпкәчә яшьтәге, 83 мәктәп яшендәге балалар, 65 студент. Милләтләре буенча:  969 татар, 193 чуваш, 9 урыс, 9 башка милләт кешесе. Отчет чорында 24 авылдашыбыз вафат булды, туучы булмады, ике гайлә, өч аерылышу теркәлде, 17 кеше пропискага керде, 36 кеше пропискадан теште. 
Авыл җирлеге территориясендә урта мәктәп, балалар бакчасы, участок хастаханәсе, ФАП, 3 клуб, библиотека, музей, почта бүлеге, сбербанк филиалы, сигез шәхси кибет эшли. Эшмәкәрләребез халыкны кирәкле көнкүреш товарлары белән тәэмин итеп торалар. 
Авыл Советы эшчәнлегенә килгәндә 13 авыл җирлеге Советы утырышы үткәрелде. Көн тәртибенә төрле мәсьәләләр куелып шуларга карарлар чыгарылды. 84 наториаль эшчәнлек башкарылды, болар 59 доверенность, 1 завещание, 13 имза раслау, 3 ризалык раслау, 8 документның копияләрен раслау. 13 мең 600 сум дәүләт пошлинасы җыелды.  
Ел дәвамында авыл жирлегенә  800 гә якын кеше  телдән мөрәжәгать итте: 700 кеше – терле эчтәлекле справкалар, субсидия һәм материаль ярдәм алу өчен, төрле пособиеләр билгеләү буенча, ипотека һәм торак хәлләрен яхшырту буенча, нотариуска, пенсия фондына документлар ясату һәм башка сораулар буенча. 
Иске Шәйморза авыл жирлегенең бюджеты 2017 елга  7 970 мең сум итеп каралган иде, үтәлеш 8 282 мең сум тәшкил итте. Шуның 2 410 мең  сумы дотация, 75  мең  сумы субвенция, 3 592 мең  сумы бюдҗетара трансферт. Үзебез җыя торган салымнарны җыю планын 130 % ка үтәдек. 1037,2 мең каралган булса, 1352,1  мең сум итеп утәлде. Болар:

	 Наименование налогов
	План(мең)
	Вып(мең)
	% вып.

	Физик затлар налогы
	168
	208,4
	125

	шәхси милеккә налог
	78
	100,6
	129

	җир налогы
	731
	874,6
	120

	Бердәм авыл хуҗалыгы салымы
	9
	91,9
	1021

	Дәүләт пошлинасы
	6
	13,6
	227

	Арендага милек бирү
	45,2
	63
	138


Чыгымнарга килгәндә, 814,5 мең сум МУП “Прогресс”ка җылылык өчен кучерелде, 547 мең сум энергосбытка күчерелде, шуның 97 мең сумы оешмалар яккан электр энергиясе, ә 450 мең сумы урам утлары эчен. 255 мең сум милек налогы түләнде, 38 мең сум җир налогы түләнде, 192 мең сумлык ГТСка ремонт ясалды, 71 мең сум урам юллары чистартуга Эталон Агро хужалыгына күчерелде, Чуваш Шәйморзасы клубын тәртипләүгә 395 мең сум кулланылды, музейга 50 мең сумлык краска алынды, урам утларына 60 мең сумлык, светодиодный лампочкалар алдык.
Урам утларын энергосбереҗениегә күчерү, 2016 ел белән чагыштырганда 18 650 квт электр энергиясен экономияләргә мөмкинлек бирде. Электр энергиясе бәярүгә карамастан, акчалата 86 553 сум экономия булды.

Агымдагы елда халыкны электр уты һәм газ белән тәэмин итү эзлексез булды. Барлыгы 200 йортка телефон кергән, 235 йорт интернет челтәренә тоташкан. 148 йорт ip телевидение белән куллана. Алар барысы да эзлексез эшләп тора.

Почта хезмәткәрләре халыкка газета-журналларны, пенсия, пособияләрне вакытында китереп тора. Газета-журналларга язылу планнары үтәлеп килә.

Сберкасса бүлеге булу да авыл халкына акча салу, хезмәт хакы алу, налоглар, утка- газга, телефонга, штрафлар түләү өчен бик җайлы. 

Участок хастаханәсе, аптека, ФАП эшчәнлегенә килгәндә, медицина хезмәткәрләре үзләренең вазыйфаларын тырышып башкаралар. Халыкка медицина ярдәме күрсәтеп, 14 кешегә стационар һәм амбулатор дәва бирәләр, инвалидларга ташламалы даруларны вакытында кайтарып торалар. Бүгенгесе көндә безнең авылда 187 инвалид, 4 Бөек Ватан сугышы ветераны, 4 афган сугышы ветераны, 8 чечен сугышы ветераны яши. 
Балалар бакчасында ике группада 17 мәктәпкәчә яштәге бала тәрбияләнә.

Урта мәктәптә 98 бала белем ала. Укыту, ашату, тору шартлары яхшы. Укытучылар күбесе югары белемле. Урта мәктәп физкультура һәм спорт үзәге булып тора, чөнки монда спортзал, универсаль спорт мәйданчыгы һәм яңартылган хоккей коробкасы эшләп килә. Ел саен социалистик хезмәт герое Ахметгарәй Шакирзянович истәлегенә волейбол турниры үткәрелә.
МЧС, соцзащита хезмәткәрләре белән берлектә ялгыз торучыларнын һәм кыен гайләләрнен ойләренең электропроводкаларын комиссионно тикшердек. Авылда дүрт кыен гаилә бар, аларга даими барып тормыш хәлләре, тәртипләре белән  кызыксынып торабыз. Ул гаиләләрнең йортларындагы электр үткәргечләрен алыштырырга соц. защита ярдәм кулы сузды. Аларга бик зур рәхмәт. 
Авыл жирлегендә 18 күп балалы гаилә бар. Күп балалы гаиләләргә социаль ярдәм күрсәтелеп тора, коммуналь түләүләргә субсидия кайта. Аз керемле гаиләләргә ярдәм йөзеннән, район халыкны социаль яклау идарәсе, адреслы материаль ярдәм күрсәтеп килә. Авыл җирлеге Советы район социаль яклау идарәсе белән тыгыз элемтәдә тора. Шулай ук аз керемле социаль куркыныч гаиләләрнең балаларын ял иттерү турында даими эш алып барыла.
          Авылыбызда дини йолаларны үтәү эшләрен, зиратларыбызны, мәчетне тәртиптә тотуны, авыл  картлары алып бара.
Әдәбият уку белән кызыккан, укырга теләгән кешегә авыл китапханәсе эшләп килә. Яңа китаплар белән тулыландырып торыла. 

Мәдәният йортында һэм музейда, үзебезнең көч белән косметик ремонт ясалды, музей бинасы тирәсендәге зур агачлар киселде.
Мәдәният йортында кичләрен халык дружинасы тарафыннан дежурлык оештырылган. Хәзер көн кадагында булган, бөтен җир шарына таралган террорчылыкны кисәтү өстендә дә күп кенә эшләр алып барыла. Авылда таныш булмаган, шикле кешеләрне күргән очракта авыл җирлеге советына, участок полиция хезмәткәренә, йә булмаса район полиция бүлегенә хәбәр итәргә кирәк.

         Референдум уздырып, 2017 елга кеше башына 800 сум үзара салым җыярга карар кылдык. 849,6 мең сум халык акчасы җыелды. Җыелган акчага Республика бюджетыннан 3 398,4 мең сум субсидия бирелде. Иске Шәйморзаның Абдреев, Комсомольская, Крупская, Калинина, Космовского, 22 нче Партсъезд урамнарына,  Мокрый Савалеевка карьерыннан 2800 тонна щебень ташып 2 765 мең сумлык, 2800 метр юл ясалды, ә Иске Шәйморзаның Куйбышев һәм Чуваш Шәйморзасының Гагарин урамына 1 483  мең сумлык,  250 кулланышта булган, тимербетон плита кайтарып түшәлде. Юл төзәтү күп көч һәм тырышлык тәлап итә. Бу изге эштә катнашучы һәм ярдәм итүче авылдашларга: чын күңелдән рәхмәт.
Самооблоҗение программасы буенча 2018 елда да эшләргә теләгебез бар, шуңа күрә 2017 елның 19 ноябренда референдум үткәрдек, һәм самообложение суммасын 600 сум дип кабул иттек. Самооблоҗение  акчасына Иске Шәйморзаның Куйбышев, Калинин,  Космовский,  Чуваш Шәйморзасының Тельман, Гагарин, 15 лет Татарстана урамнарына юл салу  планлаштырыла. 
Безнең авыл җирлегендә –7703 га чәчүлек җирләре, 785 җир пае шәхси хуҗалык җирләре бар.

Чәчүлек җирләреннән Эталон-Агро, 5000 гектар, фермерлар: Ахтямов Раил 580 гектар, Халитов Илдус 570 гектар хәм шәхси кешеләр файдалана. Шәхси хуҗалыкларда да, фермерларыбызда да, Эталон-Агро хуҗалыгындада бүгенгә терлек башы саны кимү күренеше күзәтелми. Шәхси хуҗалыкларда 279 сыер исәпләнә. Терлек башы санын саклау очен Республикабызда булдырылган программалардан авыл халкы актив файдалана. 
2017 елда 4 хуҗалыкка 1 500 мең сумлык льготалы ЛПХ кредиты бирелде. Бу сан узган ел белән чагыштырганда 2 тапкыр күбрәк, ә  2014 ел белән чагыштырганда 6 тапкыр азрак. 

 Терлек башы санын киметмәү өчен, республикабыз җитәкчелеге карары белән, савым сыерларына 3 мең сум, савым кәҗәләренә 1 мең сум субсидия бирдек. Субсидия күләме 851 мең сум тәшкил итте. 
Дәүләтебез тарафыннан төрледән-төрле программалар (республиканские программы поддежки малых форм хозяйствования) эшләп килә. Узган ел Ахмадышин Альберт “Гайлә фермасы” республика программасында катнашып 3,8 млн сумлык грант отты. Грант акчасына буаз таналар һәм төзү материаллары ала башлады.

Ветеринария хезмәткәрләре дә елга берничә тапкыр авылда булган терлекләргә төрле ветеринар чаралар үткәрәләр, профилактик эш алып баралар. 

 Шәхси хуҗалыклардан арткан сөтне сатарга мөмкинлек бар. Насретдинов Ренат, Каюмов Илхамнар гаиләсе берөзлексез җыеп торалар. Сөтне сатып алу бәяләре түбән булу шәхси хуҗалыкларның үсешен нык тоткарлый. 
Авылыбызда ялгыз калган өлкәннәр арта бара. Аларга 3 хезмәткәр  социаль ярдәм күрсәтә. Аларның эшләреннән әби-бабайлар канәгать.

Апрель- май айларында авылны, тирә-якны чүп-чардан чистарту  буенча санитар-экологик ике айлык игълан ителгән иде. Шушы вакыт эчендә мәктәптә укучылар, бюдҗет өлкәсендә эшләүче иптәшләр, эшмәкәрләр белән авыл урамнарын, елга буйларын, посадкаларны чүп-чардан чистартып чыктык чүп үләннәрен чаптык. Юл буендагы посадкаларны чистартуга күп хезмәт куелды. Шушы эшләрдә катнашкан иптәшләргә зур рәхмәтләремне җиткерәм. 
Үткән ел Иске Шәйморза авыл җирлегенә 6,8 млн сум капиталь влоҗениеләр ясалды: 4, 25 млн сум самооблоҗение, 450 сенаж траншеясе ремонтлау, Чуваш Шәйморзасына 1, 25 млн сумлык 4G түләусез вайфай ноктасы кую. Бу төзелешләрне безнең авыл җирлегенә биргән өчен, Республикабыз һәм район җитәкчелегенә олы рәхмәтебезне белдерәбез. 
2017 елда да, Милләтебезнең матур традициясе буенча Сабантуй бәйрәмен уздырдык. Чәчү батырларын һәм ярышларда җиңүчеләрне бүләкләр белән шатландырдык. Спонсорларга, аеруча Алимов Наиль Назымовичка, бәйрәмне оештыруга һәм уздыруга ярдәм итүчеләргә зур рәхмәт.
Авылларыбызның зиярәтләрендә берничә тапкыр санитар чистарту һәм төзәтүләр оештырылды. Бу изге эштә катнашкан  иптәшләргә чын күңелдән зур рәхмәт! Алла саулыкларын бирсен, эшләрендә зур унышлар телим.
2018 елда эш планнарыбызга килгәндә, алда торган төп бурычлар:
-Авыл җирлегендә кече эшмәкәрлекне, кооперацияне үстерү.
- Урам утларын  төзек хәлдә эшләтү һәм энергосбереҗениегә күчеп бетү. 
- Авыл җирлеген чиста су белән тәэмин итү бурычы тора. Моның өчен районыбызда зур эшләр башкарыла, безнең авыл башына суүткәргеч килеп җитте. Проектлар ясатып авылга кертәсе кала.

-Самооблоҗение аркылы урам юлларын ясау.
- Зиратларның рәшәткәләрен ремонтлау, чистарту, тәртипләү.
-Җир һәм кешеләр музеен газлаштыру.

          Хөрмәтле авылдашлар! 
2018 елның 18 нче  мартында илебездә иң мөһим вакыйга - Россия Федерациясе  президентын сайлау булачак. 1344 номерлы сайлау участогы Габдулла Рахимкулов исемен йорткән мәдәният йортында урнаша. Сайлау электронный комплекс голосования (КАИБ) ярдәмендә үтәчәк, кәгаз бюллетень булмаячак. Безнең ихтибарга 8 кандидат тәкдим ителә. Шулар арасыннын иң лаеклысын сайлап алу һәркемнең намус эше, чөнки президентның  эшеннән илебезнең киләчәге тора, билгеләнә.  Шуның өчен киләсе сайлалауларда, без Иске Шәйморза авыл җирлеге халкы бердәм килеп, бердәм дөрес итеп тавыш бирербез, сынатмабыз дип уйлыйм. 
           Без барыбыз да беләбез, эшләрнең бертөрлесе бүген эшләнә торганы бар, ләкин киләчәктә эшләнә торган эшләр дә бик күп. Без һәрвакыт сезнең киңәшләргә колак салабыз, теләкләрегезне үтәргә тырышабыз. Шулай ук сезнең ярдәмгә өметләнәбез. Авылыбызны үстерү өстендә зур кызыксыну, уяулык күрсәтеп бергәләп эшләрбез дип ышанасым килә. Финанс кыенлыкларга карамастан күңел төшенкелегәнә бирелмичә, җиңнәрне сызганып, алга куйган бурычларны, планнарны тормышка ашырырбыз дигән өметтә калам!

Отчет шуның белән тәмам. Ихтибарыгыз өчен рәхмәт!

